
LO PITIT MELET È LO CARRÈTÓN 
PATOIS D’AYAS 
(PAR SAVERIO FAVRE) 

[1-2] Un co y éra un pitit melet, què l’aléi teut fîer, l’aléi a trot è ou sè démoréi avoi li méinà dou 

veladjo. Un djor tsi méinà y an deut : « Ah, tutùn ou saréi bén bel sè lo melet l’osa un carrètón ! ». 

 

[3-4] Adonca lo parégros ou y a deut : « È bén, vo lo fo pu ió lo carrètón ! ». Adonca l’a pré dè 

bocón dè lanc, l’a pré un martél, l’a pré la résetta, l’a pré lo virabertìn, l’a pré li quió, è détsèn l’a 

resséà, coppà, tchapotà : è pin è poun, è pin è pan, è l’a féi un bè carrètón. 

 

[5-6] Apré l’a féi uncò li rouè dè bohc, ou y a béttà un bè tserquio outor è ou y a montà sou 

carrètón. Djaque, tsi méinà y éron teu contèn ! È lo melet uncò dè pieuch : el devàn è lo carrètón 

derré ! 

 

[7-8] Un co què non couéyéi li pomme, li méinà i tchardjón la freuita sou carrètón. Un djor y an 

tchardjà pién lo carrètón de pomme è lo melet ou y è dejéi : « Na paré, l’è tro pézàn ! ». 

 

[9-10] Ma li méinà i l’an pa ehcoutà, y an uncò béttà mâi dè pomme… paré, un co què lo melet l’è 

modà, lo carrètón… l’a féi crac ! Adonca lo melet ou pioréi : « Naaaa, ellamondieu… lo mió bè 

carrètón ! ». 

 

[11-12] Di gratse què lo parégros l’è passà per la è l’a deut : « Ma qui l’è qui pioura ? ». Li méinà i y 

an deu-ie : « Ah, l’é lo melet pèramó què lo carrètón l’é rot ». 

 

[13-14] Adonca lo parégros l’a dehtacà lo carrètón, l’a tourna pré lo martél, la résetta, lo virabertìn 

è li quió : è pin è poun, è pin è pan… l’a arréndjà lo carrètón. 

 

[15-16] Lo melet l’éra teu contèn ma l’a deut : « Mèinà, tsé co pamai béttà paré tan dè pomnme sou 

mió carrètón ! ». È li méinà dou veladjo, teu contèn què lo pitit melet l’aéi quéttà dè piorà, i sé son 

béttà a soutonà outor dou carrètón. 


